
Հիմք ընդունելով «Նորմատիվ իրավական ակտերի մասին» Հայաստանի 

Հանրապետության օրենքի 33-րդ և 34-րդ հոդվածները՝ Հայաստանի Հանրապե-

տության կառավարությունը    ո ր ո շ ու մ     է. 

 1. Հայաստանի Հանրապետության կառավարության 2019 թվականի հունիսի 

6-ի «Հայաստանի  Հանրապետության   կառավարության   2016   թվականի դեկ-

տեմբերի  29-ի N  1387-Ն  որոշումն ուժը կորցրած ճանաչելու և Հայաստանի Հանրա-

պետության շուկայի վերահսկողության տեսչական մարմնի կողմից իրականացվող ոչ 

պարենային արտադրանքների և ծառայությունների  նկատմամբ  պետական  վերա-

հսկողության իրականացման ստուգաթերթերը հաստատելու մասին» N 730-Ն 

որոշման մեջ կատարել հետևյալ փոփոխությունները և լրացումը՝ 

1) որոշման N 5 հավելվածը շարադրել նոր խմբագրությամբ՝ համաձայն 

հավելվածի. 

2) որոշման N 31 հավելվածում՝ 

ա. հարցաշարի 1-ին կետի 5-րդ սյունակում «25» թիվը փոխարինել «20» թվով, 

բ. հարցաշարը լրացնել հետևյալ բովանդակությամբ նոր՝ 6-րդ կետով. 

6. Արդյո՞ք հեղուկացված ածխաջրածնային գազերի 
մանրածախ առևտրի կետերում վառելիքաբաշխիչ 
սարքավորումների վրա տեղադրված է 
տեղեկատվություն վառելիքի անվանման, 
նպատակային նշանակության վերաբերյալ 
(կոմունալ-կենցաղային և արտադրական 
սպառման համար կամ որպես ավտոմոբիլային 
տրանսպորտի շարժիչային վառելիք): 

«Առևտրի և 
ծառայությունների 

մասին» ՀՀ օրենքի 9-րդ 
հոդվածի 17.1-ին մաս 

 

տեսազննում 5.0     

 

2. Սույն որոշումն ուժի մեջ է մտնում պաշտոնական հրապարակման օրվան 

հաջորդող տասներորդ օրը: 

 
 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
                ՎԱՐՉԱՊԵՏ              Ն. ՓԱՇԻՆՅԱՆ 

 
           Երևան 

